
XXXVII1 Xornaes Internacionales d’Estudiu 2019

L’Academia  de la  Llingua
38 Asturiana, cola collaboraciéon de la
XORNAES Universida d’Uviéu, celebrd les sesiones
INTERNACIONALES de les xxxvii Xornaes Internacionales
D'ESTUDIU d’Estudiu los dies 5 al 7 del mes de
.61 PAYIRES 2010 payares de 2019. Estes sesiones tuvieron
llugar, como davezu, nel Salon d’Actos de
la Facultd de Filosofia y Lletres nel
Campus d’El Milan d’Uviéu.
Presentaronse nesta edicion
comunicaciones de: Inaciu Galan vy
Gonzalez («Amigos del Bable, alcordanza
nel 50 aniversariu de la so fundacion»);
Ardnzazu Valdés Gonzélez & Javier
Martin  Anton & Alejandro Rodriguez
Martin & Emilio Alvarez  Arregui
(«Toponimia de Asturias en Lengua de
Signosy»); Carlos Suari Rodrigue («Ventitrés afios d’ensefiu virtual del
asturianu: carauterizacion, efeutos y perspeutives de futuru»); Atadlfo
Gamonal Coto («Al rodiu del himnu d’Asturies: la conexon polaca»); Rosa
Lidia Coimbra & Alberto Gémez Bautista & Lourdes Castro Moutinho
(«Estudio de caso de la prosodia en el noroeste de Portugal: aportaciones a
un atlas multimedia de las lenguas romanicas»; Alberto Gomez Bautista &
Lourdes Castro Moutinho («Un estudio de la variacion prosédica en
mirandés»); Gonzalo Llamedo Pandiella («Rompiendo’l silenciu: el puxu
del asturianu na socieda rizomatica de glei»); Xuan Lajo («La lliteratura
oral en Senabria»); y Claudia Elena Menéndez Fernandez («Resultaos del
sufixu -ELLU, -ELLA na onomastica de la documentacion del Real Hospiciu
d’Uviéu [ss. XVII-XIX])».

Les ponencies tuvieron al cargu de: Ramon Lluis Bande, que fal6 sobro
«Como una familia ensin album fotograficu. Una mirada a un cine nacional
asturianu posible»; Philipp Obrist (Universida de Zirich), centr6 la so
intervencion en «El mito de las lenguas medievales primitivas y la
contraargumentacion en asturianoleonés»; Olga Alvarez Huerta (Universida
d’Uviéu), presentd «La primer traduccion del llatin al asturianu: el Fueru de
Lle6n»; Imanol Suéarez Palma (Universidd de La Florida-usA) afondd en
cuestiones sintautiques con «Posesion inalienable en las construcciones
medias del castellano y el asturiano»; Josefa Dorta Luis (Universida de La
Laguna) y Antonio Romano (Universida degli Studi di Torino) falaron

respeutivamente de «Relaciones de distancia y proximidad prosodica entre el
asturiano y el canario: un estudio dialectométrico de las declarativas e
interrogativas absolutas» y «Un modéle d’organisation phylogénétique des
données prosodiques asturiennes»; Lucia Molinu (Universid4 de Toulouse I1)
centro la so intervencion en «Préstamos en asturiano: estudio morfo-
fonoldgico»; y zarrd les intervenciones José Enrique Gargallo Gil (Universida
de Barcelona) con una nueva ufierta pal campu paremioloxicu que traté de
«Refranes meteoroldgicos del asturleonés en su contexto romance, segun los
datos de ParemioRom».

L’entamu oficial d’esta trixésimoctava edicion de les Xornaes cunté cola
presencia del Vicerrector d’Ordenacion Académica de la Universida d’Uviéu,
José Ramon Obeso Suarez, el Vicedecanu de la Faculta de Filosofia y Lletres,
Juan José Garcia Gonzélez, y el Presidente de 1’Academia de la Llingua
Asturiana, Xosé Anton Gonzalez Riafio. Darréu de les sos intervenciones, los
académicos y profesores de la Universida d’Uviéu, Ana Maria Cano y Carlos
Lastra, como respeutivos direutores d’estes publicaciones, presentaron les
ediciones dixitales de los ndmberos 121 de Lletres Asturianes
[www.lletresasturianes.com] y 9 de Ciencies. Cartafueyos Asturianos de
Ciencia y Teunoloxia [www.unioviedo.es/reunido/index.php/CCACT].

El pieslle d’estes XXxVIIl Xornaes Internacionales d’Estudiu féxose’l
xueves 7 darréu de la Gltima ponencia presentada, del profesor Gargallo Gil, y del
alderique que sigui6 darréu. El Presidente de I’ALLA foi I’encargau d’esti actu.

Presentacion de la Riegla de San Benitu

El pasau 18 d’avientu de 2019, nel Monesteriu de San Pelayu d’Uviéu,
presentése al puablicu la segunda edicion de la Riegla de San Benitu. Na
presentacion intervinieron la Madre Abadesa de San Pelayu, Rosario del
Camino Ferndndez-Miranda; el Presidente de 1’Academia de la Llingua
Asturiana, Xosé Anton Gonzélez Riafio; y Pilar Fidalgo Pravia, de la
Secretaria Téunica de I’ALLA.

La primer traduccion y edicién en llingua asturiana del testu
asoleyarese en 1994, coincidiendo col milenariu del tresllau de les
reliquies de San Pelayu a Uviéu, y tuvo entos al cargu del Coleutivu
«Manuel Ferndndez de Castro», que presidia’l P. Federico G.-Fierro Botas
S.J. (T). Afios dempués, zarrada ya na Academia de la Llingua Asturiana
tola primer estaya del llabor normativu de la Ilingua [publicacion de la
Gramatica de la Llingua Asturiana (3?2 ed., 2001), del Diccionariu de la
Llingua Asturiana (2000); de Normes Ortografiques (72 ed., 2012)] la
Comunida estimd acionao llevar alantre una nueva edicion de la Riegla,
revisando’l testu de 1994 a la lluz de los trabayos citaos y, mas en

particular, del prestamosu caudal Iéxicu recoyiu nel Diccionariu,
solicitando entds a 1’Academia la revision d’aquella primer traduccion y
siendo acoyida esta propuesta per parte de la institucion Ilingiisitica col
mayor de los enfotos. Organiz6se entds una pequefia comision de trabayu
formada tres hermanes de la Comunida y dos representantes de
I’Academia y entamd la xera nel afiu 2012, perteniendo siempre en cuenta
la traduccion de 1994 y siguiendo y cotexando’l nuevu testu cola edicion
billingle y comentada en llatin y castellanu de los Padres Garcia M.
Colombés, Ledn M. Sansegundo y Odilén M. Cunill (Madrid, BAC, 1968).
A aquel trabayu pon-y puntu esta edicion, que s’asoleya cuando se
cumplen mil venticinco afios de la llegada de les reliquies de San Pelayu a
la ciuda d’Uviéu.

Nes pallabres que piesllen la so presentacidn del testu, I’ Academia de la
Llingua Asturiana dexa afitao que «Poder collaborar col Monesteriu de San
Pelayu ye un honor pa 1’Academia de la Llingua Asturiana. Arriendes d’ello,
tolos que formamos parte d’ella sentimonos mui honraos por tener el nuesu llar
nel vieyu edificiu del Monesteriu, llevando alantre la nuesa xera ente les muries
d’una les instituciones de mas raigame d’ Asturies.

Xuan Xosé Sanchez Vicente, 11 Premiu Nacional de
Lliteratura Asturiana

L’escritor Xuan Xosé Sanchez Vicente ye I’autor premiau na segunda edicion
del «Premiu Nacional de Lliteratura Asturiana». El xurdu que concedi6’l
gallardén formaronlu Xosé Antén Gonzalez Riafio, Presidente de 1I’Academia
de la Llingua Asturiana; los miembros de nimberu de la institucion Ana M?
Cano Gonzalez, Carmen Mufiz Cachon, y Xosé Ramodn Iglesias Cueva; los
profesores de la Universidda d’Uviéu y criticos lliterarios José Luis Garcia
Martin y Leopoldo Sénchez Torre; y, en representacion del Gobiernu del
Principau d’Asturies, el Direutor Xeneral de Planificacion Llinglistica y
Normalizacion, Anton Garcia Ferndndez, qu’actué como Secretariu del xurdu.

Esti premiu tien calter triafial y dase a un escritor o escritora en funcion de
los méritos del conxuntu de tola so obra, como reconocencia de la
contribucion de los escritores a la dignificacion y normalizacion de la llingua.
L’actu d’entrega del premiu a Xuan Xosé Sanchez Vicente sedra’l 8 de mayu
coincidiendo cola celebracion n’Uviéu del XLI Dia de les Lletres Asturianes y
lleva arreyada la espublizacion d’una pequeiia amuesa de la so obra lliteraria y
la concesion d’un Medayon Conmemorativu, disefiau pol escultor Adolfo
Manzano.

Reproduzse darréu I’alcuerdu de concesion del gallardon.

ALCUERDU POL QUE SE CONCEDE’L PREMIU NACIONAL DE
LLITERATURA ASTURIANA NA SO SEGUNDA EDICION.

Aconceyau'l xurdu del Premiu Nacional de Lliteratura Asturiana, presidiu por D. Xosé
Antén Gonzalez Riafio, Presidente de I’ALLA, y formau polos miembros de nimberu de la
institucion, Dfia. Ana Marfa Cano Gonzélez, D. Xosé¢ Ramon Iglesias Cueva y Diia. Carmen Muiiiz
Cachon; los profesores de la Universida d'Uviéu D. José Luis Garcia Martin y D. Leopoldo Sanchez
Torre, y faciendo de secretariu D. Antén Garcia Fernandez, Direutor Xeneral de Planificacion
Llingiiistica y Normalizacion, en representacion del Gobiernu del Principau d’ Asturies, diose llectura
a les candidatures presentaes nesta edicion correspondientes a los escritores Diia. Lourdes Alvarez
Garcia, D. Adolfo Camilo Diaz y D. Xuan Xosé Sénchez Vicente.

Dempués d'una esposicion de los méritos de los candidatos, na que s’afité que cualquiera
d’ellos yera merecedor del premiu, tuvo llugar un alderique ente los miembros del xurau,
procediéndose darréu a una votacion. Tres d’ella, los miembros del xurdu apautdronse na
resolucion que vien darréu:

Conceder por unanimida’l Premiu Nacional de Lliteratura Asturiana na convocatoria de
2020 al escritor:

D. XUAN XOSE SANCHEZ VICENTE

pola so trayectoria intelectual y lliteraria que lu convierte nun referente a lo llargo de cinco décades y
nin de los mayores activos de la lliteratura asturiana. Amas de cultivar con dedicacién constante y
aciertu tolos xéneros (poesia, narrativa, teatru, ensayu), abrio caminos nuevos nesta milenaria llingua
a partir d’un fondu conocimientu y respetu pola tradicion, de la que foi de los primeros estudiosos y
divulgadores. Forma parte destacada d’un grupu de persones que sentaron les bases a partir de les
que se llevanté la recuperacion cultural d’Asturies, dotando a la so sociedd, ente toos, d’instituciones
como la propia Academia de la Llingua o de celebraciones como’l Dia de les Lletres Asturianes.
Figura clave del canon lliterariu asturianu, tamién resulten indispensables les sos contribuciones
critiques a la hora d’establecer y consolidar esi mesmu canon.

Y pa qu’asina s’afite a los efeutos afayadizos roblo esti escritu, faciendo de secretariu,
n'Uviéu a 15 dies andaos del mes de xineru de 2020.

[
Y B

Antén Garcia Fernandez VU BY Xosé Anton Gonzélez Riafio
(Secretariu del Xurau (Presidente del Xurau
del Premiu Nacional de Lliteratura Asturiana) del Premiu Nacional de Lliteratura Asturiana)

Tesis doctorales

En mes de payares de 2019, Andrés Menéndez Blanco defendié na
Universida d’Uviéu la so tesis doctoral, titulada «Estudios diacrénicos del
paisaxe y el poblamientu nel noroeste ibéricu: el territoriu d’Ayande (sieglos
I-X11)». Esti trabayu ye la primer tesis presentada nel Departamentu
d’Historia de la Universida d’Uviéu que pudo redautase y defendese en
llingua asturiana. La tesis, dirixida pola Dra. Margarita Ferndndez Mier,
algamo la calificacion de sobresaliente cum laude y ta propuesta pa Premiu
Estraordinariu de Doctorau.

* * *

Nel mesmu sen y nel mes de xineru de 2020, Inaciu Galan y Gonzalez
presentd y defendié la tesis de so, centrada nel estudiu de «La llingua
asturiana nel franquismu». Presentada nel Departamentu de Filoloxia Clasica
y Roménica de la nuesa Universida y dirixida pol Dr. Xuan Busto Cortina,
esta tesis, lo mesmo que nel casu anterior, foi tamién calificada polos
miembros del tribunal que la xulgaron cola maxima calificacion de
sobresaliente cum laude y ta propuesta pa Premiu Estraordinariu de Doctorau.

Resolucion del ALCEM

L’Asociacion para las lenguas y culturas europeas amenazadas (ALCEM)
funddse nel afiu 1965 por iniciativa de destacaos Ilinglistes nérdicos y dende la so
constitucion defendié la reconocencia, respetu y dignificacion de les llingles
europees minorizaes y en peligru de desaniciu. Dende I’afiu 1965 hasta’l presente
organizo esta asociacion 25 congresos internacionales, 1’altimu d’ellos en Marsella
(Francia) nel afiu 2019.

Los dies 30 de payares y 1 d’avientu de 2019, el Conseyu
d’ Alministracion (6rganu maximu de gobiernu ente congresos) del ALCEM
aconceyose en Marsella y aprobd una resolucion, por unanimidd, na que felicita
al actual Gobiernu Asturianu pola so intencion de declarar la co-oficialida de la
llingua asturiana nel Principau d’Asturies. Amas, I’ALCEM anima al Gobiernu
Asturianu a poner en marcha toes aquellas midies que lleven a la proteccion del
asturianu y a algamar I’estatus d’oficialida pa evitar el so desaniciu.

Nesti Conseyu d’Alministracion aprobarense tamién otres resoluciones
tocantes a otres minories llinguistiques europees y alcordose celebrar el
proximu Conseyu Internacional de 1’Asociacion na ciuda de Klagenfurt
(Austria) los dies 24, 25 y 26 de xunetu de 2020.

RESOLUTION POUR LES ASTURIES
Le Conseil d’Administration de 1’Association pour les Langues et Cultures
Européennes Menacées (ALCEM), réuni a Marseille (France) du 30
novembre au 1¢" décembre 2019,

CONSIDERANT

— la déclaration d’intention du nouveau Gouvernement autonome de la
Principauté des Asturies visant a promouvoir la diffusion, la visualisation et la
présence sociale de la langue asturienne,

— la position favorable du nouveau Gouvernement autonome de la Principauté
des Asturies a la généralisation de I’enseignement de 1’asturien.

— la position favorable du nouveau Gouvernement autonome de la Principauté des
Asturies a la déclaration de la langue asturienne en tant que langue co-officielle de
la communauté autonome aux coteés du castillan,

FELICITE
le Gouvernement des Asturies pour sa position en faveur de la diversité
linguistique et de la tolérance

ET ENCOURAGE
le Gouvernement asturien & mettre en ceuvre toutes ces mesures afin de
maintenir la langue asturienne en vie et d’empécher sa disparition.

Marseille, le 1¢" décembre 2019
Pierrette Berengier, Secrétaire Générale

Association pour les Langues et Cultures EuropéennesMenacées
(ALCEM)

8 de mayu de 2020
* * *
XLI Dia de les Lletres Asturianes

L’Academia de la Llingua Asturiana celebrara esti dia como davezu y
fai brinde a toos y a toes pa que per toa Asturies s’entamen actos

N’alcordanza de la escritora
Maria Teresa Gonzalez

El 23 de mayu de 1995 fallecia na so casa de Xixon, a los 44 afios, la
escritora Maria Teresa Gonzélez. Camplese, pues, un cuartu de sieglu del
socesu. Nacida d’una familia humilde nel barriu xixonés de Tremaries,
daguella una aldeina, perdié a so madre bien ceo polo que tuvo que dexar los
estudios p’atender la casa y al restu la familia. Con diecisiete afios entra a
trabayar na empresa de suministros llétricos «Crady», onde va a vivir los
conflictos llaborales pelos que pasa la fabrica y que dexaron nella una fonda
buelga. Depués de facer estudios de Formacion Profesional, ingresa como
cuidadora nel caMP («Centro de Atencion a Minusvalidos Psiquicos») onde
trabay¢ hasta la so muerte. Casada col tamién escritor Vicente Garcia Oliva,
tuvieron un fiu, Mauro.

Escritora de vocacion tardia, llegd a dicir qu’escribia por nun gritar,
pues publico los sos primeros poemes na revista Lletres Asturianes en mayu
de 1984, en plenu conflictu llaboral, onde ella xugd un papel importante. En
1987 asoléyase’l so primer poemariu, Collaciu de la nueche. Llueu vendrien
otros tres mas, un d’ellos en castellan.

Pa mi, recordar estos datos escuetos de la so biografia ye recordala a
ella: los sos xestos, la so espresion, la voz, la ironia y I’humor (y la fumadera).
Y, darréu, la so poesia. Al dicir esto, pue paecer que la so escritura nun ye
otro qu’una traduccion «inxenuay» de la so trayectoria vital y del so calter. Nun
debemos enquivocamos, como nun nos debe enfallentar tampoco lo que
pudiere paecer na so obra trescripcion biogréafica (el trabayu, la madre, la
escuela, el fiu...) o mirada directa del paisaxe (otra mena importante les sos
composiciones): la so escritura ye, ante too, lliteratura, tresformacion,
tresubstanciacion de la realida nesa otra realida d’orde semiinmaterial que ye
la lliteratura.

Lo maés destacable de la poesia de Maria Teresa ye lo directo de la so
espresion y lo inmediato de la emocion que construye al través de la seleccion
de les iméxenes, les pallabres y el ritmu, un ritmu y una espresion que tienen la
so impronta particular, la so singularidd, eso que suel llamase «una voz
personal». Cuando, con motivu d’esti entamin volvi a repasar dalgunos de los
sos testos, esa singularida, esa voz y esi ritmu tan Gnicos, volvié apaecéseme,
adelantandose casi siempre a les llinies que me faltaben por lleer, porque esi
estilu tan personal tien llantada una traza singular na mio persona y memoria.

Una de les coses mas almiratibles de la escritura poética de Maria
Teresa ye ensin dulda la so frescura, el que nos suene poco «a retdrica» lo que
diz, el andar del so versu. Por eso los sos testos vienen tar tan vivos nesti

momentu como fai esos, tan cercanos y tan llonxanos al tiempu, venticinco
afios de la so muerte.

Frescura y singularida que nos provoquen la sefialda de la to persona, el
Ilamentu pola to ausencia, Tere.

XUAN XOSE SANCHEZ VICENTE

